Հ Ի Մ Ն Ա Վ Ո Ր Ո Ւ Մ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե է դիմել «Հայկական կարմիր խաչի ընկերություն» հասարակական կազմակերպությունը՝ ՀՀ Արագածոտնի մարզ, ք. Աշտարակ, Ղափանցյան 5 հասցեում գտնվող ՊԱԳ Արագածոտնի մարզային կենտրոնի շենքը «Հայկական կարմիր խաչի ընկերություն» հասարակական կազմակերպությանն անհատույց օգտագործման իրավունքով տրամադրելու խնդրանքով՝ ներկայացնելով ՀՀ կառավարության 17.02.2011թ. թիվ 304-Ն որոշմամբ հաստատված կարգի պահանջներին համապատասխան ծրագիր:
 «Հայկական կարմիր խաչի ընկերություն» հասարակական կազմակերպությունը, ՀՀ Արագածոտնի մարզում սերտ համագործակցելով տեղական ինքնակառավարման մարմինների հետ, իրականացնում է մի շարք ծրագրեր՝ աջակցելով բազմաթիվ շահառուների: Ներկայումս Կազմակերպության Արագածոտնի մարզային մասնաճյուղն ունի տարածքի խնդիր, քանի որ վերջինս իր գործունեությունն իրականացնում է նկուղային հարկում գտնվող գրասենյակային տարածքում, որի պայմանները բավարար չեն արդյունավետ գործունեության ծավալելու համար:
Հիմք ընդունելով վերոգրյալը և «Հայկական կարմիր խաչի ընկերություն» հասարակական կազմակերպության կողմից ներկայացված ծրագրով նախատեսված աշխատանքների կարևորությունը, ինչպես նաև ՀՀ Արագածոտնի մարզ, ք. Աշտարակ, Ղափանցյան 5 հասցեում գտնվող անշարժ գույքի տնօրինման լիազորությունն իրականացնող մարմնի՝ ՀՀ առողջապահության նախարարության համաձայնությունը,  Պետական գույքի կառավարման կոմիտեի կողմից մշակվել է «Անհատույց օգտագործման իրավունքով անշարժ գույք հանձնելու մասին» ՀՀ կառավարության որոշման նախագիծը, որով առաջարկվում է ՀՀ Արագածոտնի մարզ, համայնք Աշտարակ, Ղափանցյան փողոց 5 հասցեում գտնվող անշարժ գույքը 5 տարի ժամկետով անհատույց օգտագործման իրավունքով հանձնել «Հայկական կարմիր խաչի ընկերություն» հասարակական կազմակերպությանը:
 «Անհատույց օգտագործման իրավունքով անշարժ գույք հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից, մասնավորապես. Պետական գույքի կառավարման արդյունավետությունը բարձրացնելու նպատակով առանձնացվելու է բարելավման կարիք ունեցող և հետագայում օտարման ոչ ենթակա, որպես պետական սեփականություն պահպանվող գույքը, և որոշակի ներդրումային ծրագրերի իրականացման դիմաց անհատույց օգտագործման  տրամադրման միջոցով ապահովվելու են տվյալ գույքի հիմնանորոգումը և վերակառուցումը։ 

